
Ang pagpapahalaga sa sarili ay kung ano ang 
palagay at nadarama mo tungkol sa iyong 
sarili. Habang lumalaki at umuunlad ang mga 
bata, bumubuo sila ng mga opinyon tungkol 
sa kani-kanilang sarili sa pamamagitan ng mga 
salita at kilos ng ibang tao. Sa pamamagitan ng 
pagbigay ng mapagmahal at mapagmalasakit 
na kaligiran, positibong mahuhuog ng mga 
magulang at tagapag-alaga ang pansariling 
imahe ng isang bata. 

MGA ANTAS NG PAGPAPAHALAGA SA SARILI 

MGA EPEKTO SA MGA BATA 

PAGPAPALAGO SA MATAAS NA PAGPAPAHALAGA SA SARILI 

Mga Palatandaan ng Mababang Pagpapahalaga sa Sarili: Mga Palatandaan ng Mataas na Pagpapahalaga sa Sarili: 

MAGING NAROROON PARA SA MGA ANAK MO

PA R A A L A MIN PA 

Kung paano kumilos at tumugon ang isang bata sa iba't ibang sitwasyon ay nagbibigay ng 
impormasyon tungkol sa antas ng kanilang pagpapahalaga sa sarili. Sa pagtukoy sa mga 
palatandaan ng mababa at mataas na pagpapahalaga sa sarili, angkop na masasapatan ng 
mga magulang at tagapag-alaga ang mga pangangailangan ng bawat bata at maisusulong ang 
kumpiyansa sa sarili. 

Ang pagiging naroroon sa pang-araw-araw na buhay ng iyong anak ay makapagbibigay sa kaniya ng katiyakan na mahal at pinahahalagahan 
mo siya. Ang pagiging naroroon at paggugol ng oras kasama ng iyong anak ay nagpapakita sa kaniya na mahalaga siya. Ipahayag ang iyong 
pagmamahal at pagpapahalaga araw-araw sa pamamagitan ng pakikipag-usap, paglalaro, at pagpapakita ng pagmamahal. Makilahok sa 
pamamagitan ng paglikha ng mga pagkakataon para matagumpay ang iyong anak sa pagbuo ng mga bagong kasanayan at gawain. Mas 
partikular na, para sa magkakaibang edad: 

Ang antas ng pagpapahalaga sa sarili ng isang bata ay nakakaapekto sa iba't ibang aspeto ng kaniyang buhay at personalidad. Ang isang bata 
na walang kumpiyansa sa sarili ay may posibilidad na matakot sa mga bagong kaligiran at pagkakataon, at sa gayon ay nililimitahan ang 
kanilang mga sarili at ang kanilang mga kakayahan. Ang isang may kumpiyansang bata ay mas malamang na humarap sa mga sitwasyon na may 
positibo at bukas na saloobin. Ilan sa mga bahagi ng buhay ng isang bata na maaaring maapektuhan ang: 

Nahuhubog ang mga pananaw ng mga bata sa kanilang sarili ng kanilang naririnig at nararanasan habang 
sila ay lumalaki. Matutulungan ng matatanda ang mga bata na magkaroon ng malakas na pakiramdam ng 
kumpiyansa sa pamamagitan ng: 

- Umiiwas sa mga bago at hindi pamilyar na karanasan at sitwasyon 
- Hindi pinahahalagahan ang kanilang sariling mga kakayahan 
- Sinisisi ang iba sa kanilang mga pagkakamali 
- Madaling maimpluwensyahan ng iba 
- Maaaring mabilis na makaramdam ng pagkabigo 
- May posibilidad na mananggalang at maselan sa kritisimo 
- Patuloy na nagnanais na baguhin ang kanilang hitsura 
- Kulang sa pakikilahok sa lipunan (halimbawa: hindi nagtataas   
    ngkamay, hindi lumalahok sa mga talakayan) 

- Mga relasyon sa iba 
- Saloobin 
- Kakayahang gumawa ng mga desisyon na mabuti sa kalusugan 
- Mga kasanayan sa paglutas ng problema 
- Antas ng enerhiya 

- Pagtulong sa kanila na makilala at pahalagahan ang kanilang kaibahan (halimbawa: pamana, mga 
espesyal na talento) 

- Pagiging isang huwaran ng kumpiyansa sa sarili sa pamamagitan ng sarili mong mga salita, kilos, at saloobin 
- Pagpapadama ng pagmamahal na walang kondisyon 
- Pagkilala at paghikayat sa mga pagsisikap ng mga bata 
- Pag-iwas sa paghahambing sa mga kapatid, kaibigan, o kaedad 
- Pagpapahintulot sa mga bata na gumawa ng sarili nilang mga desisyon at kumilos nang hiwalay, kahit na sila ay nagkakamali, basta't ligtas sila (halimbawa: 

pagpili ng mga damit, pagsusuot ng damit, pagtatali ng sapatos, pagpapakain sa sarili) 
- Paggamit ng positibo at nakahihimok na pananalita 

- Pagharap sa mga bagong sitwasyon 
- Pagkamalikhain 
- Tugon sa panggigipit ng kasamahan 
- Abilidad na maabot ang mga mithiin 
- Tagumpay sa paaralan 

- Masigasig na lumalapit sa mga bagong sitwasyon at paghamon 
- Ipinagmamalaki ang kanilang mga nakamit 
- Natututo sa sarili nilang pagkakamali 
- Tumatanggap ng nakatutulong na puna 
- Kumpiyansa sa kanilang hitsura 

Kapanganakan hanggang limang taon: 
- Hikayatin at kilalanin ang paglago at pag-unlad, 'tulad ng pagtawa, paggulong, paggapang, 

pag-upo, paglakad, paglaro ng mga laruan at pagligpit sa mga ito, paggamit ng kutsara, 
pag-inom sa tasa, paggamit ng mga salita para ipahayag ang mga saloobin at damdamin, at 
pakikipagtulungan sa iba. 

- Bigyan ng pansin ang mga emosyonal at pisikal na pangangailangan 
- Magsabit ng mga ginuhit, likhang sining, at iba pang mga nagawa 
- Hayaan ang anak mo na tumulong sa mga gawaing bahay tulad ng paghanda ng mesa o pagligpit ng labada 
6 hanggang 13 taon: 
- Ipagdiwang ang mga espesyal na tagumpay. Halimbawa, student of the month, natutong lumangoy, natutong 

magbisikleta, o mga tumataas na marka sa paaralan 
- Hayaan ang anak mo na tumulong sa bahay o magtalaga ng mga responsibilidad tulad ng pagligpit ng mga 

pinggan, pagpapakain sa alagang hayop, pagtulong sa mga nakababatang kapatid, o paghanda ng mesa 
- Dumalo sa mahahalagang kaganapan 'tulad ng mga meeting ng magulang/guro, mga back-to-school night, 

mga musical recital/concert, mga school play, at mga athletic competition 
- Ipakita ang gawa ng iyong anak at ibahagi ito sa mga miyembro ng pamilya 
- Hikayatin at kilalanin ang mga pagsisikap at nakamit 'tulad ng pag-aaral na magbasa, kumilos nang naaangkop, 

pakikipag-usap, pag-iisip sa iba, pagtapos ng takdang-aralin at mga proyekto, paglutas ng problema, at pagpapanatiling malinis ng kaniyang silid. 
14 hanggang 18 taon: 
- Magtalaga ng mga responsibilidad sa bahay tulad ng pagtulong sa paglalaba o pagluto ng mga simpleng pagkain 
- Ipagdiwang ang mga espesyal na nakamit gaya ng pagtanggap ng driver's permit o pagsali sa isang athletic team 
- Dumalo sa mahahalagang kaganapan tulad ng mga back-to-school night, mga music recital/concert, mga school play, at mga athletic competition 
- Kilalanin ang mga pagsisikap at nakamit tulad ng paghanap at pagpapanatili ng trabaho, paggawa ng mga desisyon na mabuti sa kalusugan, o pamamahala 

sa pananalapi 

Tandaan na ang mga bata ay hindi nag-iisip at 

kumikilos tulad ng mga matatanda. Magtakda ng mga 

makatotohanang inaasahan para sa kanila at iwasan 

ang labis o hindi nakatutulong na kritisismo. 

Kapag pinupuri ang mga bata, maging tiyak para batid nila kung ano ang kanilang 
ginawang mabuti: “Napakaganda ng ginawa mong pagtiklop ng labada!” 

Sikapin na dumalo sa mahahalagang 

kaganapan ng iyong mga anak. Ang 

makita ang kanilang pamilya sa mga 

kaganapang ito ay magpapadama sa 

kanila na sila ay pinahahalagahan. 

Kapag nakatagpo ng mga 

paghamon ang mga bata, 

ipaalala sa kanila ang 

kanilang mga nakaraang 

tagumpay para bigyan ng 

inspirasyon ang kumpiyansa 

sa sarili at katatagan. 

Kapag dinidisiplina ang 

iyong anak, pagtuunan 

ang mapaghamong 

pag-uugali nang walang 

kritisismo. 

PANGMATAGALAN NA EPEKTO 
- Kapag nakadarama ng sapat na kumpiyansa ang mga bata na ipahayag ang kanilang mga opinyon, 

mas malamang na magkaroon sila ng bukas na komunikasyon sa kani-kanilang mga pamilya 
- Makatutulong sa mga anak mo ang mataas na pagpapahalaga sa sarili na panghawakan nang 

matatag ang kanilang mga pinahahalagahan at paniniwala kapag nahaharap sa panggigipit ng 
mga kasamahan 

- Ang pagtulong sa mga bata na makilala at pahalagahan ang kanilang kaibahan ay nagtuturo sa 
kanila na igalang ang pagkakaiba ng iba 

- Ang pag-iwas sa paghahambing sa mga magkakapatid at kapantay ay naghihikayat sa mga bata na 
magkaroon ng magandang relasyon sa iba, nang hindi nakararanas ng selos at galit 

Ang mga batang may mataas na antas ng pagpapahalaga sa sarili ay nakadarama ng mabuti tungkol sa 
kanilang sarili, na tumutulong sa kanila na mapanatili ang positibong saloobin sa iba't ibang sitwasyon. Ang 
mababang pagpapahalaga sa sarili ay maaaring maging sanhi ng isang bata na 
makaramdam ng kawalan ng katiyakan, takot, at pagkabalisa. Bilang isang 
magulang o tagapag-alaga, may mahalaga kang ginagampanan sa pagtulong sa 
mga bata na magkaroon ng kumpiyansa sa sarili na kinakailangan para 
magtagumpay sa maraming aspeto ng kani-kanilang mga buhay. 

MGA AKLAT PARA SA MGA BATA
IT’S OKAY TO BE DIFFERENT
Todd Parr 
I LIKE MYSELF!
Karen Beaumont, inilarawan ni David Catrow
MGA AKLAT PARA SA MATATANDA
BECOMING THE PARENT YOU WANT TO BE 
Laura Davis at Janis Keyser 
HOW TO DEVELOP SELF-ESTEEM IN YOUR CHILD
Bettie B. Youngs, Ph.D., Ed.D. 

